
	1. Անհրաժեշտ է Նախագծի նախաբանում “Հայաստանի Հանրապետության 2011 թվականի պետական բյուջեի կատարումն ապահովող միջոցառումների և Հայաստանի Հանրապետության 2011 թվականի պետական բյուջեում վերաբաշխում կատարելու մասին”  Հայաստանի Հանրապետության կառավարության որոշման”  բառերը փոխարինել “Հայաստանի Հանրապետության կառավարության 2010 թվականի դեկտեմբերի 23-ի “Հայաստանի Հանրապետության 2011 թվականի պետական բյուջեի կատարումն ապահովող միջոցառումների մասին” N 1748-Ն որոշման” բառերով, իսկ 1-ին կետում` “2009” թիվը փոխարինել “2011” թվով:
2. Նախագծի 2-րդ կետն անհրաժեշտ է հանել, նկատի ունենալով, որ ՀՀ 2011 թվականի պետական բյուջեի “Ոռոգման համակարգերի հիմնանորոգում” ծրագրի գծով նախատեսված գումարները նախատեսվել են բյուջետային ծախսերի տնտեսագիտական դասակարգման “Շենքերի և շինությունների կապիտալ վերանորոգում” և “Նախագծահետազոտական ծախսեր” հոդվածով:
3. Հիմնավորման կարիք ունի Նախագծի 1-ին կետով հաստատվող Ոռոգման համակարգերի հիմնանորոգման 2011 թվականի ծրագրում (այսուհետ` Ծրագիր) ընդգրկված որոշ աշխատանքների իրականացումը` նկատի ունենալով, որ Ծրագրում ներառված են օբյեկտներ, որոնց գծով աշխատանքներ իրականացվել են 2008-2010թթ. Ընթացքում, իսկ 2011 թվականին առաջարկվում է իրականացնել նույն աշխատանքները` տեխնիկական որոշ պարամետրերի փոփոխությամբ: Օրինակ.
- 2009 թվականին “Վեդի” ՋՕԸ-ի Գոռավանի պոմպակայանում իրականացվել են մղման խողովակաշարի վերանորոգման աշխատանքներ, իսկ 2011 թվականին նախատեսվում է իրականացնել միևնույն աշխատանքը նույն երկարությամբ, բայց մետաղական խողովակաշարի միայն տրամագծի փոփոխությամբ (Ծրագրի 1-ին մասի 4-րդ կետ),
- “Ախուրյան-Արաքս ջրառ” ՓԲԸ-ի Մեծամորի պոմպակայանում 2009 թվականին իրականացվել են 19.4 մլն դրամի փոխարինման և վերանորոգման աշխատանքներ, իսկ Ծրագրի 2-րդ մասի 19-րդ կետով նախատեսվում է իրականացնել նույն աշխատանքը 33.0 մլն դրամով` ընդամենը նույն կետի 4-րդ սյունակում փոփոխության ենթարկելով խողովակաշարի տրամագիծը (D=730մմ-ի փոխարեն նշվում է D=720մմ),
- “Դեբետ-Աղստև ջրառ” ՓԲԸ-ի Արճիս-Շնող ջ/կ-ում 2008 թվականին իրականացվել են 9.1 մլն դրամի նորոգման աշխատանքներ, իսկ 2011 թվականին Ծրագրի 2-րդ մասի 24-րդ կետի “Կատարվելիք աշխատանքների համառոտ բնութագիրը” սյունակում առաջարկվում է հիմնականում նույն սարքավորումների (2008 թվականի նորոգված) փոխարինում նորով 6.0 մլն դրամի արժեքով,
- “Արարատ” ՋՕԸ-ի 6 պոմպակայաններում 2009 թվականին իրականացվել են փոքր արտադրողականության 26.7 մլն դրամի սարքավորումների տեղադրում, այդ թվում նաև Արազափ-1 և Արարատ Ձախ Ճյուղ պոմպակայաններում, սակայն 2011 թվականին Ծրագրի 2-րդ մասի 2-րդ կետում նույնպես նախատեսվում է այդ 2 պոմպակայաններում նշված սարքավորումների տեղադրում 8.5 մլն դրամ արժեքով և այլն:
4. Հստակեցման անհրաժեշտություն ունի Ծրագրի 2-րդ բաժնի 6-րդ կետում “Մեղրի” ՋՕԸ-ի գծով նախատեսված աշխատանքների բնութագիրը և աշխատանքների իրականացումից ակնկալվող արդյունքները:
Բացի այդ Ծրագրում ընդգրկված են նաև այնպիսի միջոցառումներ, որոնց գծով “Կատարվելիք աշխատանքների համառոտ բնութագիրը” սյունակում ներկայացված աշխատանքները նկարագրված են այնպես, որ հնարավոր չէ հստակ տարանջատել նախկինում նույն աշխատանքի իրականացված լինելու հանգամանքը: Օրինակ. 2009 թվականին “Թալին” ՋՕԸ-ի գծով իրականացվել են պոմպակայանների նորոգման աշխատանքներ (25.0 մլն դրամ արժեքով), որտեղ հստակ թվարկված են պոմպակայանների անվանումները, մինչդեռ Ծրագրի 2-րդ մասի 4-րդ կետով դարձյալ նախատեսվում է 2011 թվականին “Թալին” ՋՕԸ-ի գծով պոմպակայանների նորոգման աշխատանքներ 27.0 մլն դրամ արժեքով` առանց նշելու նորոգման ենթակա պոմպակայանների անվանումները:

5. Ծրագրի 2-րդ մասի 1-ին կետում “Խոյ” ՋՕԸ-ի գծով նախատեսված աշխատանքը տնտեսական արդյունավետության առումով ըստ էության պարզաբանման կարիք ունի, քանի որ 2010 թվականին ՋՕԸ-ի գծով 4.5 կմ երկարությամբ մետաղական փակ խողովակաշարի ապամոնտաժման և տեղափոխման համար նախատեսվել է 18.0 մլն դրամ, իսկ 2011 թվականին գրեթե նույն երկարությամբ խողովակաշարի տեղադրման համար պահանջվում է 53.1 մլն դրամ:
6. Ծրագրի “Ակնկալվող արդյունքը” սյունակում աշխատանքների կատարումից ակնկալվող արդյունքները ներկայացվել են ոչ լիարժեք, որևէ կերպ չի հիմնավորվել այդ աշխատանքների կատարման առաջնահերթությունը, հրատապությունը և նպատակահարմարությունը: Ընդամենը նշվում է, որ հիմնանորոգման աշխատանքների կատարման արդյունքում կկրճատվեն ջրի կորուստները, էլեկտրաէներգիայի ծախսը և կբարձրանա որոշակի մակերեսով ոռոգվող հողատարածքի ջրապահովությունը: Այս պարագայում անհրաժեշտ է հստակ նշել աշխատանքների կատարումից ակնկալվող իրատեսական արդյունքների, ինչպես նաև համապատասխան ֆինանսական գնահատականների վերաբերյալ տեղեկատվությունը:
7. “Ոռոգման համակարգերի հիմնանորոգում” ծրագրի գծով ներկայացված 2011 թվականի բյուջետային ֆինանսավորման հայտով նախատեսված է եղել աշխատանքների իրականացում ոռոգման ոլորտի թվով 26 կազմակերպություններում, մինչդեռ ներկայացված Ծրագրում ընդգրկվել են ոռոգման ոլորտի 28 կազմակերպություններ, իսկ բյուջետային հայտում ընդգրկված 5 կազմակերպություններ ընդհանրապես չեն ներառվել Ծրագրում: Ընդ որում առանձին ընկերությունների գծով գումարների մեծության մասով առկա են անհամապատասխանություններ բյուջետային ֆինանսավորման հայտի և Ծրագրի միջև: Բացի այդ Ծրագրով նախատեսված  1065 մլն դրամի շրջանակներում կատարվելիք թվով 47 միջոցառումների իրականացման արդյունքում միայն Ծրագրի 2-րդ մասի 21-րդ կետում է նախատեսվում  ոռոգելի դարձնել ընդամենը 12 հա հողատարածք:
8. Ջրային համակարգերի օգտագործման և պահպանության տեխնիկական հանձնաժողովի 03.12.2010թ. N 16-12/10 գրությամբ առաջարկվել էր, որպեսզի 2011թ. Ծրագրում նախատեսվի Ապարանի, Ազատի, Սևաբերդի և Սառնաղբյուրի ջրամբարների շինարարական և վերանորոգման աշխատանքներ: Ընդ որում Ապարանի ջրամբարում հակաֆիլտրացիոն համալիր միջոցառումների իրականացումը պայմանավորված է նաև ՀՀ Նախագահի առընթեր Սևանա լճի հիմնահարցերի հանձնաժողովի աշխատանքային ծրագրով նախատեսված միջոցառումների ժամանակացույցով (ՀՀ կառավարության 24.06.2010թ. N876-Ն որոշման հավելվածի 31-րդ կետ): Սակայն Ծրագրում ընդգրկվել է միայն Ազատի ջրամբարում շինարարական և վերանորոգման աշխատանքները:

Բացի այդ Նախագծին կից տեղեկանք-հիմնավորման մեջ նշվում է, որ Նախագիծը մշակվել է միայն Կոմիտեի կողմից, մինչդեռ հաշվի առնելով վերոգրյալը, ինչպես նաև ելնելով աշխատանքների կատարման առաջնահերթությունից ու նպատակահարմարությունից, կարևորում ենք նախագծում առաջարկվող յուրաքանչյուր միավոր աշխատանքի վերաբերյալ Հիդրոտեխնիկական կառուցվածքների անվտանգության հսկողության և զննման տեխնիկական հանձնաժողովի մասնագիտական եզրակացության առկայությունը (համաձայն ՀՀ կառավարության 08.05.2003թ. “Հիդրոտեխնիկական կառուցվածքների անվտանգության հսկողության և զննման կարգը հաստատելու մասին” N 686-Ն որոշմամբ սահմանված ընթացակարգ 5-րդ կետի):

9. Ծրագրում ներառված են 95.2 մլն դրամի աշխատանքներ (Ծրագրի 1-ին մասի 11-րդ, 2-րդ մասի 8-րդ, 10-րդ, 11-րդ, 12-րդ, 13-րդ, 15-րդ, 16-րդ կետեր), որոնք իրենց բնույթով ընդամենն ուղղված են ոռոգման ոլորտի կազմակերպությունների աշխատանքային պայմանների բարելավմանը (վարչական շենքերի կառուցում, նորոգում, տանիքի վերանորոգում, պատուհանների փոխարինում, ներքին աշխատանքներ և այլն), այնինչ  Ծրագրում դրանք դիտարկվում են որպես ոռոգման համակարգերի հրատապ լուծում պահանջող աշխատանքներ, որն ընդունելի չէ և նշված աշխատանքներն անհրաժեշտ է Ծրագրից հանել:
10. Ծրագրի 1-ին մասի “Նախագծանախահաշվային փաստաթղթերի ձեռքբերման և փորձաքննության արժեքը” սյունակի “Ընդամենը” տողի ցուցանիշը չի համապատասխանում այդ մասի բոլոր կետերով նախատեսված նախագծանախահաշվային փաստաթղթերի ձեռքբերման և փորձաքննության արժեքների հանրագումարին: Ուստի Ծրագրի հանրագումարներն անհրաժեշտ է ճշտել և այն համապատասխանեցնել ՀՀ 2011 թվականի պետական բյուջեով բյուջետային ծախսերի տնտեսագիտական դասակարգման հոդվածներով նախատեսված գումարների: 
	Ընդունվել է:

Ընդունվել է մասամբ:

Ընդունվել է: Ներկայացվել են համապատաս-խան հիմնավորումներ:
Ընդունվել է և ներկայացվում է համապատասխան պարզաբանում:
Ընդունվել է և ներկայացվում է համապատասխան պարզաբա​նում:
Ընդունվել է և ներկայացվում է համապատասխան պարզաբանում:

Ընդունվել է:
Ընդունվել է մասամբ:
Ընդունվել է:
	Կատարվել է համապատասխան փոփոխություն:
Կատարվել է համապատասխան փոփոխություն: 2-րդ կետը վերաձևակերպվել է` նկատի ունենալով նաև անցած տարիների փորձը, (օրինակ ՀՀ կառավարության 2009 թվականի փետրվարի 26-ի N 207-Ա որոշումը):
 Ստորև ներկայացված են հետևյալ հիմնավորումները`
Գոռավանի պոմպակայանի մղման խողովակաշարի վերանորոգում և վերականգնում՚ նախագծի ընդհանուր նախահաշվային արժեքը կազմում է 96488,94 հազ. դրամ, 2400,0 գծ.մ D=325 մմ տրամագծով մղման խողովակաշարը վերանորոգելու համար: 2009թ. վերանորոգվել է 46940.24 հազ. դրամ արժեքով 1052,0 գծմ խողովակաշար: 2010 թ. ՀՀ պետ.բյուջեի կողմից աշխատանքների շարունակությունը չի ֆինանսավորվել: Աշխատանքներն ավարտելու համար 2011 թ. անհրաժեշտ է կատարել ևս 49548,7 հազ. դրամի աշխատանքներ 1349.0 գծ.մ խողովակաշարի վրա, որը ոչ թե նույն հատվածում է, այլ նախկինում վերականգնված հատվածի շարունակությունն է: Խողովակաշարի տրամագիծը մնացել է անփոփոխ` D=325 մմ: Առավել պարզության համար, հիմնանորոգումների ծրագրի վերանայված տարբերակում համապատասխան կետում 2400 մ փոխարեն գրված է 1349 մ:

Նշված աշխատանքները նախատեսվում են իրականացնել Մեծամորի պոմպակայանի մղման խողովակաշարի շարունակության վրա, ինչպես նաև Արճիս-Շնող ջ/կ-ում նոր ի հայտ եկած թերությունների վերացման համար:

ՀՀ կառավարության 26.02.009թ. N 207-Ա որոշմամբ նախատեսված էր “Արարատ” ՋՕԸ-ի սպասարկման տակ գտնվող  վեց պոմպակայաններում (Արազափ-1, Արմաշ, Արարատի ձախ ճյուղ, Արարատի հորիզոնական, Խոր-Վիրապ և Ավշար-Այգավան) տեղադրել փոքր արտադրողականությամբ պոմպային սարքավորումներ: Սակայն ՀՀ Կառավարության 19.11.2009 թ. N 1337-Ա որոշմամբ փոփոխության է ենթարկվել վերոհիշյալ որոշումը և պոմպակայանների համար նախատեսված 26,7 մլն. դրամ գումարը չի հատկացվել: “Հազարամյակի մարտահրավեր-Հայաստան” ծրագրով 2010թ-ին Խոր-Վիրապ, Ավշար-Այգավան և Արմաշի պոմպակայանների վրա իրականացվել են վերանորոգման աշխատանքներ` փոխարինվել են պոմպային սարքավորումները: 2011 թ. ծրագրում առաջարկվում է ընդգրկել Արազափ-1 և Արարատի Ձախ ճյուղ պոմպակայաններում փոքր արտադրողականության սարքավորումների տեղադրումը 8,5 մլն. դրամ արժեքով:

Թե “Մեղրի” ՋՕԸ-ի, և թե “Թալին” ՋՕԸ-ի պոմպակայանների համար նախատեսված աշխատանքներն իրենցից ներկայացնում են շահագործման ընթացքում մաշված սարքավորումների նորոգում և փոխարինում: Խոսքը վերաբերում է նախկինում բազմիցս նորոգված սարքավորումներին, ուստի բացառված չէ, որ նույն պոմպակայանի նույն սարքավորումները հաճախակի վերանորոգվեն: Բացի այդ, դա սարքավորումների մաշվելը և նորոգման աշխատանքների անհրաժեշտությունը թելադրված են դրանց աշխատանքի տևողությամբ, բնական է, որ որևէ պոմպակայանում պոմպերի մաշվածությունն ավելի շուտ ի հայտ կգա, եթե դրանք աշխատել են ավելի երկար ժամեր: Ինչ վերաբերում է ակնկալվող արդյունքներին, ապա այդ աշխատանքների չիրականացման դեպքում, անկախ կոնկրետ սարքավորման տեսակից կամ վերանորոգման համար պահանջվող գումարից, համապատասխան հեկտարներ պարզապես կզրկվեն ոռոգումից:  
Ծրագրի 2-րդ բաժնի 4-րդ և 6-րդ կետում հստակեցվել են համապատասխանաբար “Թալին” ՋՕԸ-ին և “Մեղրի” ՋՕԸ-ին վերաբերող աշխատանքների բնութագրերը և ակնկալվող արդյունքը: 
Թվարկված են համապատասխան ոռոգելի տարածքները և համայնքները:
ՀՀ կառավարության 2010 թ. հունիսի 17-ի N 829-Ն որոշմամբ “Խոյ” ՋՕԸ-ին հատկացված 18,0 մլն. դրամը ծախսվել է նախագծա-նախահաշվային փաստաթղթերի պատրաստման (2,4 մլն. դրամ) և Եղեգնաձորի տարածաշրջանից 4,5կմ երկարությամբ մետաղական խողովակաշարը ապամոնտաժման և 150 կմ տեղափոխման համար  (15,6 մլն. դրամը):  Ներկայացված որոշման նախագծով նախատեսվել է իրականացնել տեղափոխված խողովակաշարի տեղակայման աշխատանքներ 53,15 մլն. դրամ արժեքով: Մեր կարծիքով արժեքների մեջ անհամապատասխանություն չկա: 
Ինչ վերաբերում է աշխատանքների նպատակահարմարությանը, ապա արդյունքում, մեխանիկական ոռոգման եղանակը կփոխարինվի ինքնահոս եղանակով ոռոգման, նվազագույնի կհասցվի էլ. էներգիայի ծախսը և կբարձրանա տնտեսական արդյունավետությունը:
Հրատապ լուծում պահանջող վերանորոգման աշխատանքների 2011թ. ծրագրում ներառվել են բացառապես այն ջրանցքները և պոմպակայանները, որոնք ունեն հրատապ վերականգնման կարիք, իսկ այդ աշխատանքների կատարումն ունի առաջնահերթ նշանակություն: Խնդիրը վերաբերում է գործող ոռոգման համակարգի աշխատունակության ապահովմանը և ներկայումս ոռոգվող տարածքների պահպանմանը, այնպես որ բոլոր առաջարկվող աշխատանքներն ունեն հրատապ իրականացման կարիք:

Ծրագրի վերանայման արդյունքում, անփոփոխ թողնելով 2011թ. հատկացվող ընդհանուր գումարի չափաքանակը, ավելացել են հրատապ լուծում պահանջող օբյեկտները, որոնց արդյունքում կազմակերպությունների քանակը փոփոխվել է: 

Ստացվել է Հիդրոտեխնիկական կառուցվածքների անվտանգության հսկողության և զննման տեխնիկական հանձնաժողովի մասնագիտական եզրակացությունը (կցվում է):

Հաշվի առնելով մի շարք ջրօգտագործողների ընկերությունների շենքային և աշխատանքային տարրական պայմանների բացակայությունը, 2011 թ. ծրագրում ընդգրկվել է նաև վարչական շենքերի կառուցում և վերանորոգում: Շատ ընկերություններ աշխատանքային գործունեությունը իրականացնում են դժվարին պայմաններում: Աշխատատեղերը չեն տաքացվում, տանիքներից անձրևաջրերը ներթափանցում են աշխատասենյակներ, չկան աշխատակիցների տարրական կենցաղային պայմանները բավարարող հարմարություններ և սարքավորումներ: Հաշվի առնելով վերոգրյալը` անհրաժեշտ  է ամենատավ պայմաններում գտնվող որոշ ՋՕԸ-երի վարչական շենքերի վերանորոգման գումարներն  ընդգրկել 2011 թ. ծրագրում:
Կատարվել են համապատասխան ճշգրտումներ:



	ՀՀ արդարադատության նախարարություն: 01.03.2011թ. N01/1130-11
	1.Նախագծի նախաբանում «1ա) ենթակետի» բառն անհրաժեշտ է փոխարինել «1-ին ենթակետի ա. պարբերության» բառերով` նկատի ուեննալով «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջները:


	Ընդունվել է:
	Կատարվել է համապատասխան փոփոխություն:




ՀՀ տարածքային կառավարման նախարարության ջրային տնտեսության պետական կոմիտեի նախագահ Անդրանիկ Անդրեասյան
